
Inatsisartut  suleriaasianni  36,  imm.  1  naapertorlugu  Naalakkersuisunut  apeqqutit  imaattut 
matumuuna saqqummiuppakka:

Naalakkersuisunut apeqqutit:  Qasigiannguani efterskolep allilernissaanut Naalakkersuisut 
pilersaaruteqarpat? 
Nunatsinni efterskole-imik allamik pilersitsinissamik Naalakkersuisut pilersaaruteqarpat?
(Imatsisartuni ilaasortaq Kristian Jeremiassen, Siumut)

Tunngavilersuut:
Inuusuttuaqqat  80-it  Qasigiannguani  Villads  Villadsen-ip  efterskoleani   atualertussatut 
akuerineqarput, naak inuusuttuaqqat Qasigiannguani Villads Villadsen-ip efterskoleani efterskole-
rusukkaluartut  150-it  sinneqartut  qinnuteqarsimagaluartut,  inuusuttuaqqat  70-it  sinneqartut 
Qasigiannguani Villads Villadsen-ip efterskole-rusukkaluarlutik itigartinneqarput.

Inuusuttuaqqat  Qasigiannguani  efterskole-rusukkaluartut  itigartinneqartut  amerlavallaarput. 
Qinnuteqartut  amerlassusiisa  takutippaat  Qasigiannguani  efterskole  soqutigineqartorujussuaq 
atualerfigineqarusuttorlu, isumaqarpungalu ilinniagaqarneq suli qaffassassagutsigu  inuusuttuaqqat 
siunissaminnut neriulluartut angusaqarusuttullu periarfissaat suli annertusartuartariaqarivut. 
Naalakkersuisunillu  ilanngullugu  paaserusuppara  pilersaaruteqarnersut  efterskolit  Nunatsinni 
amerlinissaanik pilersitserusunnersut.

Apeqquteqaatima  ullut  suliffiusut  nalinginnaasut  10  qaangiutsinnagit  akineqarnissaat 

piumasaraara.

